
Советот на Агенцијата за аудио и аудиовизуелни медиумски услуги на 17-та седница одржана на 28.04.2016 година, го усвои Нацрт - Правилникот за утврдување на локациите до кои операторите на јавни електронски комуникациски мрежи кои реемитуваат програмски сервиси и давателите на аудиовизуелни медиумски услуги по барање се должни да го испорачаат својот сигнал.
Согласно член 10 од Законот за аудио и аудиовизуелни медиумски услуги и член 47 од Деловникот за работа на Агенцијата за аудио и аудиовизуелни медиумски услуги, Агенцијата на својата веб страна јавно го објави нацрт подзаконскиот акт, при што на сите заинтересирани страни им овозможи да ги изразат своите мислења, гледишта и ставови. Jавната расправа траеше до 27.05.2016 година.
Заклучно со 27.05.2016 година, до Агенцијата за аудио и аудиовизуелни медиумски услуги беше доставенo едно мислење од Стопанска интересна заедница на оператори на кабелска мрежа МК НЕТ – Скопје.
1.1. Предложенo мислење 

„Операторите кои реемитуваат програмски сервиси во населени места кои според пописот од 2002 година имаат помалку од 15 000 жители да им биде овозможено достава на сигналот да се изврши преку РС сервер. Овој сервер би бил инсталиран во просториите на операторот и со користењето на програмата “TeamViewer” или слични алатки ќе биде овозможено непречена контрола на програмските сервиси кои оператoрите ги реемитуваат. Операторите би го доставиле ИД бројот и лозинката до надлежните од Агенцијата за аудио и аудиовизуелни медиумски услуги, со што АВМУ во секое време би имале увид во програмската понуда која оператoрите ја нудат на своите корисници.“

Мислењето не се прифаќа.

Образложение: Предложеното мислење е спротивно на одредбите од Законот за аудио и аудиовизуелни медиумски услуги во кој е утврдено операторите или давателите својот излезен сигнал „...континуирано да го испорачуваат до локацијата за прибирање на сигнали лоцирана во секои од подрачјата на регионално ниво... заради негова натамошна дистрибуција до системот за програмски надзор на Агенцијата во Скопје“. Тоа значи дека Агенцијата не треба да пристапува до сигналот на операторите и давателите туку тие треба да го испорачаат до утврдените локации за прибирање на сигнали. 

1.2. Предложенo мислење 
„На операторите да им биде овозможено доставата на својот сигнал до локациите определени во Правилникот да го достават преку IP транспорт во Multicast форма. Притоа со транспортот би се овозможило непречено 24/7 симултано пратење во живо на два канали истовремено. На Multicast би биле видливи и кодираните канали во оригинална форма со користење на Матурити пин.“

 Мислењето делумно се прифаќа. 

Образложение: Техничките можности на начинот на испорачување на сигналот не се дел од Правилникот поради тоа што со подзаконски акт не може да се утврдат идните технологии и начините на испорачување на сигналот до определените локации. 

Агенцијата нема да ги ограничува операторите и давателите во однос на технологијата на испорачување на сигналот се додека тој е компатибилен со системот за програмски надзор на Агенцијата, обезбеден за оваа намена. 

1.3 Предложенo мислење 
„Потребно е да се прецизира што е потребно да се достави од кабловските оператори кои имаат програмски пакети и станици/подстаници во повеќе населени места.“
Мислењето не се прифаќа.

Образложение: Предметното мислење е веќе содржано во член 5 став 2 од Нацрт – Правилникот.
                                                 Агенцијата за аудио и аудиовизуелни медиумски услуги
Добиени мислења и коментари 


по Нацрт-Правилник за утврдување на локациите до кои операторите на јавни електронски комуникациски мрежи кои реемитуваат програмски сервиси и давателите на аудиовизуелни медиумски услуги по барање се должни да го испорачаат својот сигнал и ставот на Агенцијата











